Аӊлатма язуы
1-4 сыйныфлар (I баскыч)

Эш программасы статусы.

Эш программасы түбәндәге документларны исәпкә алып төзелә:

1. “Мәгариф турында” Россия Федерациясенең, Башкортстан Республикасыныӊ Законнары
2. Татар теленнән гомуми белем бирүнең дәүләт стандарты. - ТР Мәгариф һәм фән министрлыгы, Казан, 2008.
3. ”Рус телендә урта(тулы) гомуми белем бирү мәктәбендә татар телен һәм әдәбиятын укыту программасы” 1-11 нче сыйныфлар. Татарстан Республикасы Мәгариф һәм фән министрлыгы тарафыннан тәкъдим ителгән, Казан, “Мәгариф” нәшрияты, 2011 
4.Миякә икенче урта мәктәбенен укыту планы
5. Миякә икенче урта мәктәбенеӊ эш программалары төзү турындагы нигезләмәсе
Укыту предметына тулы характеристика
     Башлангыч мәктәп балаларны чын шәхес итеп төрле яктан үстерүгә нигез салу белән беррәттән укучыларда аӊлы йөгерек уку, бәйләнешле сөйләм үстерү, каллиграфик таләпләргә буйсынып грамоталы язу, үз-үзеӊне әдәпле тотуныӊ ныклы күнекмәләрен формалаштыра.

         Татар теле һәм дәресләрендә балаларда уку эшчәнлеге, югары сөйләм культурасы формалаша. Яӊа стандартлар буенча укытуныӊ төп бурычы – балаларда уку эшчәнлеген булдыру. Укучы дәрестә эзләнергә, ачыш ясарга, мөстөкыйль уйларга, иҗади сәләтен үстерергә, күзәтүләр, чагыштырулар нигезендә нәтиҗә ясарга өйрәтү шул максатка ирешергә булышлык итә.
          Башлангыч сыйныфларда татар теле укытуныӊ төп максатларына ирешү өчен түбәндәге мәсьәләләрне хәл итәргә  кирәк:

 - сөйләм эшчәнлеген формалаштыру: тыӊлау, сөйләү, уку, язу;

 - телне аралашу чарасы буларак, максатка ярашлы итеп, куллана белергә өйрәтү;

 -  диалогик һәм монологик сөйләм төзү осталыгына , аралашу культурасына өйрәтү;

- тел системасын (фонетика, лексика, орфография, орфоэпия, грамматика, пунктуация) өйрәтү;

 - укучыларны универсаль уку эш төрләренә өйрәтү;

 - татар теленә, аныӊ бай тарихына уӊай караш тәрбияләү.
Укыту эчтәлегенеӊ төп юнәлешләре
        Татар телен укыту эчтәлеге башлангыч сыйныф програмасында түбәндәгечә бирелә:

· Сүз төшенчәсен кертү;

· Фонетика, дөрес уку һәм дөрес язу, сүз төзелеше, грамматика (морфология һәм синтаксис);

· Орфография һәм пунктуация;

· Бәйләнешле сөйләм үстерү.

Укучыларга белем, осталык һәм күнекмәләр булдыруны үстерүдә максатчан эш алып бару төп рольне уйный:

· Интеллектуаль (гомумиләштерү, чагыштыру һ.б.)
· Танып-белү (уку эшчәнлеге, үз фикереӊне әйтә белү, үзаллы эшләү, дәрескә максат куеп аны чишү юлларын эзләү);

· Оештыру (үз эшеӊне оештыра белү һәм парларда, төркемнәрдә эшли алу).

Белем бирү максаты
  Укучыларның татар теле буенча лексик, грамматик күнекмәләре, филологик белемнәре чикләрендә генә калмыйча, сөйләм эшчәнлегенең барлык  төрләрендә дә кулланырлык дәрәҗәдә  булырга тиеш. Шул вакытта гына татар  телен туган тел буларак өйрәнү бурычы үтәлә.
· Сөйләм эшчәнлеген  үстерү: 

1)  картина буенча сөйләү;

2)  укыган текстны аңлап  сөйләү;

3)  шигырь, тизәйткечләрне яттан сөйли белү;
4) тел берәмлекләрен аралашуның максатына ярак​лаштырып һәм бурычларын уңышлы хәл итәрлек итеп сайлау;

5) кара-каршы сөйләшүнең формасын үзләштерү; үзара сөйлә​шүне башлап җибәрү, дәвам итү, тәмамлау, үзеңнең сөйләмеңә әңгәмәдәшеңне җәлеп итү осталыгына өйрәтү;

6) уку мәсьәлә​сенә туры китереп, бәйләнешле тезмә сөйләм төзи белү күнекмәсе булдыру (хикәяләү, тасвирлама);

7) аралашу этика​сына бәйле нормаларны үзләштерү һәм аны мәктәптә, өйдә куллану (исәнләшү, саубуллашу, гафу үтенү, рөхсәт сорау, рәхмәт әйтү һ. б.);

8) орфоэпия таләпләрен бозмыйча, дөрес инто​нация белән сөйләшә белү күнекмәләре алу.

· Ишетеп аңлау (аудирование):
1) ишетелгән сөйләмне аңлау һәм дөрес кабул итү;
2)  телдән сөйләмнең аралашу чарасы һәм кара-каршы сөйләшүгә нигез булуын аңлау;
3) ишетелгән тексттан кирәкле информа​цияне төгәл кабул итү, аның төп мәгънәсен ачыклый һәм сораулар буенча эчтәлеген сөйли белү күнекмәсе бирү;
4) укытучының дәрес, уен ситуацияләре белән бәйле сорауларын, күрсәтмәләрен аңлау;

5) әңгәмәдәшенең таныш материалга нигезләнгән сөйләмен аңлау, аңа мөнәсәбәтен белдерү;

6) тыңлаганда җөмлә, сүтезмәләрне билгеләү, интонацияне аеру;

7) әдәби әсәрләрнең, текстларның эчтәлеген  тыңлап аңлау;

8) аудиотасмадагы әкият, хикәяне ишетеп аңлау.
· Уку эшчәнлеген  үстерү:
1) хәреф өйрәнү, иҗекләр, сүзләр уку;
2) уку тизлеген үстерү күнекмәләре бирү;
3) уку текстларын аңларлык тизлек белән уку;
4) тексттан кирәкле информацияне аеру; аның буен​ча нәтиҗә чыгару, аңлата, гомумиләштерә алу;
5) текст эчтәле​ген, тел үзенчәлекләрен һәм төзелешен анализлау, бәя бирү;
6) аңлап, дөрес итеп уку;

7) тексттагы тыныш билгеләренә карап, тиешле пауза һәм интонацияләрне үтәү;

8) текстны үзаллы аңлап  уку; аннан кирәкле мәгълүматны табып уку;

9) кечкенә  күләмле шигырьләрне  яттан сөйләү.

· Язу эшчәнлеген  үстерү
1) грамотага өйрәтү чорында хәрефләр, иҗекләр, сүзләр, җөмләләр язу;
2) гигиена таләпләрен үтәп, аңлаешлы, пөхтә язу​га ия булу;
3) өйрәнелгән кагыйдәләрне кулланып, текстларны күчереп һәм укытучы артыннан ишетеп язу;
4) тыңланган яки укылган текст буенча изложение язу;
5) сюжетлы рәсемнәр, би​релгән тема, укылган текст һ. б. буенча сочинение, хикәя язу;
6) аерым җөмләләрне , бәләкәй текстларны үзгәрешсез, дөрес итеп күчереп язу;
7) матур язу күнекмәләрен булдыру;

8) бәйрәм открыткалары  язу;

9) сүзлек диктанты язу. 
Татар  теленең базислы уку  планында  тоткан урыны.

Русия Федерациясе  рус  телендә урта (тулы) гомуми белем  бирү мәктәпләренең      уку планында башлангыч мәктәптә  татар  телен һәм әдәбиятын  өйрәтүгә  3 әр  сәгать бирелә һәм  414  сәгать  күләмендә укыту күз алдында  тотыла : 1нче  класс- 99 сәгать,  2-нче класс-105 сәгать,  3 нче  класс-105 сәгать,   4 нче класс-105 сәгать.
Мәдәни  компетенцияне  формалаштыруны  тәэмин итүче эчтәлек.
1) Телдә халык мәдәнияте һәм халык тарихының чагылышы. 
2) Татар халкының бай әдәби мирасын үзләштерү, халыкның та​рихын һәм мәдәни үткәнен белү яшь буынга аң-белем һәм тәрбия бирә, аларның милли үзаңын үстерүдә мөһим роль уйный. Әдәби уку программасына текстларның күбесе балалар әдәбиятыннан һәм әдәби әсәрләрдән сайланып, табигать һәм кеше, кешенең табигатькә мөнәсәбәте, аның табигатьне саклаудагы роле, кешеләр арасындагы мөнәсәбәтләр кебек бүгенге заман проблемаларына туры килә. 
3) Татар  халык иҗаты әсәрләрендә, матур әдәбиятта һәм тарихи текстларда милли компонент мәгънәсе белән тел берәмлеген ачу. Эчтәлеге укучыларга якын булган әкиятләр, татар халкының мәзәкләре, мәкальләре һәм әйтемнәре, табышмаклар һәм тел шомарткычлар укучыларда зирәклек, тап​кырлык сыйфатлары тәрбияләүгә өлеш кертә.
 Уку эшмәкәрлегендә һәм көндәлек тормышта татар  сөйләм  этикет кагыйдәләрен урынлы куллану.
Башлангыч мәктәпне тәмамлауга   планлаштырылган  нәтиҗәләр
1) Балада шәхси сыйфатлар үстерергә:

· аралашу һәм танып белү чарасы булган телне аңлы рәвештә үзләштерергә, уку эшчәнлегенә өйрәнергә;

· укучы статусын кабул итәргә;

· телне милли мәдәният чыганагы буларак кабул итәргә;

· әхлак сыйфатлар үстерү өстендә эшләргә;

· сөйләм эшчәнлегенең барлык төрләрен дөрес куллана белү шәхси культура билгесе булуын аңларга.

2) Предмет буенча белем алырга өйрәнергә:

· тел берәмлекләре булган: аваз, хәреф, иҗек, сүз, сүз төр​кемнәрен, җөмлә кисәкләрен, җөмлә төрләрен аера, чагышты​ра һәм анализлый белергә;

· тел нормаларының беренче төшенчәләрен (орфоэпик, лексик, грамматик) һәм сөйләм культурасы кагыйдәләрен үзләштерергә;

· иҗади эшләрне һәм бирелгән текстларны орфография һәм пунктуация кагыйдәләрен кулланып язарга;

· уку һәм язу гигиенасы нормаларын үтәргә.

3) Универсаль уку  эш төрләрен үзләштерергә:

-
телне уку мәсьәләсен кую һәм чишү барышында дөрес кулланырга, мөстәкыйль рәвештә нәтиҗә чыгарып әйтә белергә;
· максатка ярашлы буларак кара-каршы (диалогик) сөйләшү, монологик сөйләм төзергә;

· язма сөйләм төзи белергә, үз фикереңне ачык, дөрес итеп аңлата белергә, сөйләмдә сорау, өндәү җөмләләр кулланырга, образлы, логик фикерләү сәләтен үстерергә һәм сөйләмне баетырга;

· парларда һәм төркемнәрдә эшләргә;

· модельләрне, схемаларны таный һәм аларны куллана белергә;  

Башлангыч мәктәптә  татар телен һәм әдәбиятын укытуның тематик эчтәлеге.


I класста  телдән  һәм язма сөйләмнең  предмет эчтәлеге  белем бирү һәм тәрбияви максатларга, шулай ук башлангыч класс укучыларының яшь үзенчәлекләренә тәңгәл  килә һәм өч этаптан тора:

1. Телдән әзерлек курсы - Әлифбага тиклем  чор. ( 15с): Башкортстан- туган җирем. Габдулла Тукай. Туган тел. Татар халык әкиятләре. Ел фасыллары. Көндәлек режим. Сүз. Җөмлә. Иҗек. Аваз. 

2. Әлифба чоры. (51 с): Хәрефләрдән иҗекләр төзү, аннан соң иҗекләрдән сүзләр, сүзләрдән сүзтезмәләр төзеп уку. Сүзтезмәләрдән җөмләләр төзү күнекмәләре тәрбияләү. Сүзләрне иҗекләргә бүлү.

Эчтәлеген аңлап, кирәкле урыннарда паузалар ясап, сүз басымын дөрес куеп уку.

Әлифба чорында татар һәм рус телләрендә бердәй әйтелешле авазлар ([б], [п], [д], [т], [ж], [ш], [з], [с], [и], [й], [л], [м], [н], [р], [у], [ф], [ц], [щ]) белән танышу, алар кергән сүзләрне дөрес уку.
[а], [о], [ш], [гъ], [къ], [х], [ч], [ы] авазларының әйтелеш үзенчәлекләре һәм бу авазларны язуда дөрес күрсәтү.

Татар телендәге /э/, [ө], [у], [җ], [ң], [һ] авазлары кергән сүзләрне, сүзтезмәләр һәм җөмләләрне дөрес уку.

3. Әлифбадан  соңгы чор. (33 с): Сүз һәм иҗек. Сузык авазлар. Тартык авазлар. Исем турында төшенчә. Сыйфат турында төшенчә. Фигыль турында төшенчә. Баш хәрефтән языла торган сүзләр.Сине ничек үстергәннәр? Татар халык авыз иҗаты. Р.Батулла. Аю Әппәс.


II класста    татар теле һәм әдәбиятының   предмет эчтәлеге  

Татар теле. Авазлар һәм хәрефләр – 37 сәгать. Сүз – 2 сәгать. Морфология – 15 сәгать. Синтаксис – 6 сәгать. 

Әдәби уку. Балалар, әйдәгез мәктәпкә! (6 сәгать). Мәҗит Гафури. Мәктәп. Тырыш малай. Ана белән кызы. Габдулла Тукай. Туган тел. Иртә. Ташбака илә Куян (мәсәл). Әминә Бикчәнтәева. Язарга өйрәнгәндә. Үрдәк беренчелек​не алган.Зәки Нури. Көн дә мең дә бер сорау.Хәсән Туфан. Ял көнендә кырлар-болыннардан...Идрис Туктар. Тырышкан табар. Раушания Низамова. Мәктәпкә барабыз. Афзал Нигъмәтуллин. Рөстәм төгәл исәпли. Мәктәп, белем алу, дөрес эшләргә өйрәнү.

Күрәмсез, дусларым, көз килде тышта (3 сәгать) Габдулла Тукай. Көз. Кырлар буш кала...Бари Рәхмәт. Кошлар киткәндә. Муса Җәлил. Көз җитте. Николай Сладков. Көз. Мөҗаһит Әхмәтҗанов. Көз. Газиз Мөхәммәтшин. Бәрәңге алганда. Гариф Галиев. Айлар алышынганда. Көзге табигать, аның үзенчәлекле билгеләре. Табигатьне күзәтергә өйрәнү.

           Гаилә һәм туганнар (4 сәгать)  Габдулла Тукай. Безнең гаилә. Әминә Бикчәнтәева. Әтием белән бергә. Әхмәт Фәйзи. «...Чәй эчәбез бал белән...» Зәкия Туфайлова. «Әни» сүзе. Абдулла Алиш. Әни ялга киткәч. Газиз Мөхәммәтшин. Әйдәгез, танышабыз: мин гап-гади Инсаф.Зыя Мансур. Әниләр көнендә. Роберт Миңнуллин. Әни. Резеда Вәлиева. Дәү әни. Хәкимҗан Халиков. Дәү әти. Рафис Корбанов. «Бүре диеп язган идем...» Тату туганнар. Гаиләдә зурларны хөрмәтләү, булышу, һөнәргә өйрәнү. Туганнар арасындагы татулык.

            Ак чәчәкләр ява (4 сәгать) Габдулла Тукай. Җир йокысы. Кыш. Кояш.  Әминә Бикчәнтәева. Карлар ява.  Сәхаб Урайский. Чыршы.  Идрис Туктар. Җем-җем!.. Чвик!..  Нәби Дәули. Календарьның соңгы бите. Зәки Нури. Кар яуган. Вахит Монасыйпов. Кем белән кем. Рафис Корбанов. Урак өсте.  Мөҗәһит Әхмәтҗанов. Яңгырлы Яңа ел. Безнең дәрес. Кышкы табигатьнең үзенчәлекләрен күзәтү.

            Үзе яхшының эше дә яхшы (5 сәгать)  Идрис Туктар. Рәхмәт һәркем өчен рәхәт. Борын. Ялкау өчен ботка суынган.  Мәхмүт Хәсәнов. Оялчан Хаҗи.  Туфан Миңнуллин. Үзем белән үзем.  Тәмле сүзләр. («Салават күпере» журналыннан.)  Урамда әдәплелек дәресләре. («Әдәплелек әлифбасы» ки​табыннан.)  Резеда Вәлиева. Кыңгырау чәчәк.  Рафис Корбанов. Уйнап. Кешеләргә игелекле булу, дуслык, аның кадерен белү.

      Туган җир, туган ил (2 сәгать)  Зәкия Туфайлова. Туган ил.  Кәрим Әмири. Безнең авыл.

Гамир Дәүләтшин. Нәрсә соң ул туган ил?  Резеда Вәлиева. Иң матур җир.  Мидхәт Миншин. Серле күл.  Ике мең ел элек. («Салават күпере» журналыннан.) Безнең туган илебез... (Татарстан тарихыннан хикәяләр.) Туган җирне ярату һәм аны саклау. Татарстан турында белемнәрне тулыландыру. 
          Яз (3 сәгать)  Гасыйм Лотфи. Яз җыры. Сыерчык.  Эдуард Касыймов. Боз кузгалды. Дәрҗия Аппакова. Тагын урамга. Март башы... Нурия Измайлова. Менә нинди икән яз!  Җәвад  Тәрҗеманов. Кояш чыкты.  Лев Толстой. Көймә. Табигатьтә яз билгеләре. Язгы табигатьтә җанлану.

              Төрле халык әкиятләре (4 сәгать)  Хәйләгә каршы хәйлә. Карт белән Төлке. Кәҗә белән Бүре. Өч кыз. (Татар халык әкиятләре.)  Итагатьле мәче. (Литва халык әкияте.)  Тату туганнар. (Корея халкы әкияте.)  Әкиятләрдәге тылсым көче. Кешеләрдәге уңай һәм кире сыйфатларның әкиятләрдә чагылышы.

           Ямьле җәй (1 сәгать)  Мәҗит Гафури. Җәй.  Әминә Бикчәнтәева. Колын.  Роберт Миңнуллин. Сабантуй бүген бездә.  Җәүдәт Дәрзаман. Саумы, җәй!  Гарәфи Хәсәнов. Кояш бүген иртәдән үк матур карады. Мәхмүт Хәсәнов. Безнең авыл.  Табигатьтәге, тормыштагы, кешеләр күңелендәге үзгә​решләр. Урманда әдәплелек дәресләре.

    Безнең якын дусларыбыз (3 сәгать)  Габдулла Тукай. Ташбака илә Куян. Муса Җәлил. Күке. Гомәр Бәширов. Ана каз белән ата каз һәм аларның унике бәбкәләре.  Зәки Нури. Карга. Гөлшат Зәйнашева. Тукран белән сөйләшү. Шәүкәт Галиев. Рус казлары: га-га-га.. 

III класста   татар теле һәм әдәбиятының   предмет эчтәлеге

Татар теле. Авазлар һәм хәрефләр. Иҗек – 8  сәгать.  Сүз –7сәгать.   Сүз төзелеше - 10 сәгать. Сүз төркемнәре – 19 сәгать: -Исем – 11 сәгать.  -Фигыль – 2 сәгать.  -Сыйфат – 4 сәгать. Алмашлык – 1 сәгать. Сан - 1 сәгать. Җөмлә – 4 сәгать.

       Әдәби уку. 1. Белем көне. (3 сәгать)  Габдулла Тукай. Туган тел. Кызыклы шәкерт. Мәҗит Гафури. Балалар эше. Балалар һәм китап. Кави Нәҗми. Китап фабрикасында. Вакыйф Нуриев. «Чук һәм Гек» һәм дә... Ирек. Каюм Насыйри. Акыллы һәм яхшы холыклы... Энҗе Мөэминова. Утырттым да Маратны... Раушания Низамова. Фәритне мәктәпкә бирү. Газинур Морат. Тылсымлы тел.  Мәктәп, белем алу һәм китап уку күнекмәләрен үстерү.

         2. Көз! (4 сәгать)    Нәҗип Мадъяров. Көзге урман. Идрис Туктар. Урман букеты. Резеда Вәлиева. Көз. Гарәфи Хәсәнов. Көзне инде... Рафис Корбанов. Каурыйлар. Газиз Мөхәммәтшин. Ак песи. Илгизәр Солтан. Бәрәңге алганда. Адлер Тимергалин. Шәһәрдә алтын көз... Көзге табигатьтәге үзгәрешләр, көз фасылының харак терлы билгеләре. Урман, җәнлекләр дөньясындагы үзгә​решләр һәм ул үзгәрешләрне таный белү.

         3. Туган як. (4 сәгать)    Хәсән Туфан. Казан турында җырлар. Габделхәй Сабитов. Кара урман... Бари Рәхмәт. Алтын безнең җир. Марс Шабаев. Идел суы. Габдулла Тукай. Умарта корты вә чебеннәр. Ләис Зөлкарнай. Бичуралар һәм бичаралар. Мәгъсүм Латыйфуллин. Сабан туенда. Ватан турында төшенчә. Башкалабыз Казан, Идел елга​сы, аларның матурлыгы. Туган  якта милли бәйрәмнәр.

       4. Килеп җитте кыш та. (4 сәгать)   Самат Шакир. Кар ява. Кар бөртеге нәрсә ул? («Салават  күпере» журналыннан.) Нәҗип Думави. Йомшак кына кар ява... Роза Хафизова. Песнәк.Фатих Хөсни. Кыш көне. Җәвад Тәрҗеманов. Кыш бабай. Раушания Низамова. Бүген мәктәптә бал-маскарад.  Касыйм Тәхау. Январь. Җәүдәт Дәрзаман. Җепшек көндә. Кышкы табигать бизәкләре, балаларның кышкы уенна​ры. Кышкы айлар. Яңа ел бәйрәме. Кышын кошлар һәм җәнлекләр, аларга ярдәм итү, аларны саклау.
       5. Яхшыдан үрнәк ал, яманнан гыйбрәт ал. (5 сәгать)  Лев Толстой. Алмагачлар. Каюм Насыйри. Ашаганда. Бари Рәхмәт. Аш вакыты. Әминә Бикчәнтәева. Тәмле сүз. Рафаил Төхфәтуллин. Алмагачлы юл. Фатих Хөсни. Күчтәнәч. Шамил Маннапов. Су тәме. Рашат Низамиев. Әйдәгез... Яралы керпе. Акыллы-зирәк гномнар. («Әдәплелек әлифбасы»ннан.) Кешегә хас сыйфатлар, кешеләргә яхшылык, изгелек эшләү, хайваннарга ярдәм итү.

       6. Ата-ана һәм туганнар. (4 сәгать) Фәнис Яруллин. Кояштагы тап. Мәҗит Гафури. Ата-ана. Шәүкәт Галиев. Авылча, бабайча ял...  Резеда Вәлиева. Туган көндә.  Вәкил Ахунҗанов. Әбигә энә саплыйм.  Рабит Батулла. Карурманга бара Мөбарәк. Ата-ананың гаиләдәге вазифасы, балаларына шәфкатьле, мәрхәмәтле булуы, авылда балаларның хезмәттә чыныгуы, өлкәннәргә ярдәме
        7. Яз. (3 сәгать) Гәрәй Рәхим. Шушы язгы мизгелдә. Гарәфи Хәсәнов. Сыерчыклар кайтып... Нәҗип Думави. Балалар сүзе.  Раушания Низамова. Кояш шундый кыздыра. Дәрдемәнд. Кояшның нурлары.  Мостай Кәрим. Беренче тамчылар.  Язгы табигать мизгелләре, кошлар дөньясының җан​лануы, балалар күңелендә үзгәрешләр.

         8. Әкият сөйлим сезгә. (5 сәгать) Кем көчле? (Татар халык әкияте.) Абдулла Алиш. Чукмар белән Тукмар. Тычкан белән Чыпчык. (Удмурт халык әкияте.) Роза Хафизова. Беренче шагыйрь, яки Тылсым иясе. Кем җиңүче? (Татар халык әкияте.) Әтәч белән борчак. (Рус халык әкияте.) Туфан Миңнуллин. Гафият турында әкият. Татар халык әкиятләренең үзенчәлекләре, әкиятләрне рольләргә бүлеп укырга өйрәнү
         9. Җәй. (3 сәгать). Резеда Вәлиева. Яңгыр белән Кояш. Роберт Миңнуллин. Яңгырда яланөс. Нәби Дәүли. Бала болыт. Габдулла Тукай. Яңгыр. Вахит Монасыйпов. Табиблар. Каюм Насыйри. Шифалы үләннәр. Әхмәт Халидов. Кырмыскалар. Мәхмүт Хөсәен. Сабан туе. Әдип Маликов. Мәктәп баласына. Табигатьтәге үзгәрешләр, балаларда күзәтүчәнлек тәрбия​ләү, шифалы үләннәр.                                                                        

IV класста  татар теле һәм әдәбиятының   предмет эчтәлеге  

	Татар теле.  Морфология -  25  сәгать.   Синтаксис – 11  сәгать.  
Әдәби уку. Табигать һәм без (11 сәгать) 

	“Август”.Г. Хәсәнов буенча.“Сагынып кайттык.” Ш Маннур.  “Алдакчы Наил”А.Алиш буенча “Тырыш Юн Су” Кытай халык әкияте.  Тукай. Ә. Фәйзи буенча. “Ай hәм Кояш” Г.Тукай. “Кырмыскалар” М.Галәү буенча. “Аю агачлар белән...сөйләшә” Г.Галиев буенча.“Фатыйма белән Сандугач ” Г.Тукай“Күгәрчен белән малай”. Роза Хафизова “Арыслан белән эт.”Л.Толстой

	Озын – озак балачак (9 сәгать) 

	“Сарбай” Нәҗип Думави. “Сабый чаклар” Р.Төхфәтуллин.  “Угры”.А.Тимергалин “Малай белән Елан” Кытай халык әкияте.  “Ун сумлык маҗара.”Ләбибә Ихсанова буенча. “Зәңгәр күлдә Ай коена” Ф.Яруллин.“Кунакта”. Ә.Еники.  “Икебез дә унөчтә булсак”.М.Кәрим. “Сугышмыйча ярыймы соң? “Астрид Линдгрен. Бүреләр , үгез һәм без. Вакыйф Нуруллин буенча.

Тәрҗемә әсәрләре   (4 сәгать) Канатлы Ат”П.П.Ершов.   “Салтан патша” А.С.Пушкин.  Том Сойер маҗаралары” Марк Твен.   “Нәни принц” Антуан де Сент-Экзюпери буенча

Шигърият дәфтәре  (4 сәгать) “Җәйге таң хатирәсе”. Габдулла Тукай. “Ак чәчәкләр”. Һади Такташ. 
“Давылда” , ”Кемнәр сез?”. Хәсән Туфан. “Яңа шәһәрдә яшь юкә”, “Апрель башы”. Сибгат Хәким.  “Күңелле чак ”, “Китап”. Мәхмүт Хөсәен.




Халык авыз иҗаты   (6 сәгать). Мәкальләр hәм әйтемнәр. Табышмаклар. Мәзәкләр. Әкиятләр: Эт үзенә ничек хуҗа эзләгән?  Патша, вәзир hәм тегермәнче. Курайчы. Убыр-таз

Планлаштырылган  нәтиҗәләр.
I класс. 

I. Шәхси сыйфатлар үстерергә:
· укучы алдында торган бурычларны аңлап кабул итәргә;

· уку эшчәнлегенә өйрәнергә;

· туган телгә, туган җиргә, олыларга хөрмәт белән карарга;

· сәламәт яшәү рәвеше булдырырга;

· укытучыга, иптәшләренә яхшы мөнәсәбәттә бу​лырга.
II.
Предмет буенча белем алырга:
· аваз һәм хәрефнең аермасын белергә;

· сүзләрне авазларга таркатырга, авазларны сүздәге тәртиптә әйтергә;

· сузык һәм тартык авазларны, ал арның хәрефләрен таный белергә;

· калын һәм нечкә әйтелешле сүзләрне аерырга;

· сүзләрне иҗекләргә бүләргә;

· җөмләне сүзләргә тарката белергә;

· басма һәм язма хәрефле текстларны күчереп язарга;

· әйтелеше һәм язылышы аермасыз булган сүзләрне ишетеп дөрес язарга;

· уку техникасын үзләштерергә;

· уку һәм язу гигиенасы кагыйдәләрен үтәргә өйрә​нергә.

III. Универсаль уку эш төрләрен өйрәнергә:
· дәрестә эшләү күнекмәләрен белергә;

· укытучы әйткәнне ишетергә, тыңларга, аңламаган​ны сорарга;

· авазларны дөрес әйтергә, чагыштырырга, анализ​ларга;

· дәреснең темасын, максатын билгеләргә;

· уку мәсьәләсен чишүдә актив катнашырга;

· өйрәнелгән график модельләрне танырга һәм кул​лана белергә;

· парларда һәм төркемнәрдә эшли белергә;

· укый һәм яза белү белем алуның төп чыганагы булуын аңларга.

II класс.
I. Шәхси сыйфатлар үстерергә:
· уку эшчәнлегенә өйрәнергә, үзаллы белем алу күнекмәләре булдырырга;

· мәктәп кагыйдәләрен төгәл үтәргә;

· уку әсбапларына һәм мәктәп җиһазларына сакчыл булырга;

· өлкәннәргә һәм иптәшләренә карата ихтирамлы һәм игътибарлы булырга;

· туган телне, туган җирне яратырга, сакларга;

· сәламәтлекне сакларга.
II. Предмет буенча белем алырга:
· сүз төркемнәрен һәм аларның грамматик бил​геләрен таный, аера белергә;

· сүзләрне төзелеше ягыннан тикшерергә;

· сүзләрне сүз төркеме ягыннан тикшерергә;

· сүзгә фонетик анализ ясарга;

· сүзнең аваз моделен төзергә;

· орфограммалы сүзләр кергән текстларны дөрес күчереп язарга;

· җөмләләрне әйтелү максатына карап аерырга, ти​ешле интонация белән укырга;

җөмләнең баш кисәкләрен таба һәм аера белергә;
· 30 - 40 сүзле текстны җөмлә ахырына тиешле тыныш билгесе куеп күчереп язарга;

· 30 - 40 сүзле текстны диктант итеп язарга;

· рәсем буенча бәйләнешле сөйләм төзергә;

· текстны аңлы укырга, аны логик тәмамланган кисәкләргә бүләргә, исем куярга;

· язу гигиенасы күнекмәләрен үзләштереп, бер сы​зыклы дәфтәргә язарга;

· язылышы истә калырга тиешле сүзләрне үзләште​рергә.

       -укытучының сөйләгәнен яки укыганын аңлый алу: 
        - текстны тыңлау һәмэчтәлеген сөйләү, эчтәлек буенча  рәсем ясау;
       - текст буенч а иптәшләренә яки укытучыга сораулар бирү; 

        - программада  бирелгән шигырьләрне  яттан белү.

         -текстны аңлы уку һәм аның эчтәлеге белән бәйләнгән эшләрне эзмә-эзлекле үтәү. 

        -уку ситуациясенә  ярашлы диалогта катнашу. 

III. Универсаль уку эш төрләрен өйрәнергә:

· уку эшчәнлегенә өйрәнергә;

· мөстәкыйль уку осталыгын үзләштерергә;

· информация алу чыганаклары куллана белергә;

· диалогта катнашырга, монолог төзи белергә;

· парларда, төркемнәрдә килешеп эшләү осталыгына өйрәнергә;

· үз-үзеңне коллективта тотарга, укытучыны тың​ларга, иптәшләрең белән яхшы мөнәсәбәттә булырга, итагатьле сүзләрне урынлы куллана белергә, сөйләм культурасын үзләштерергә.

III класс.
I. Шәхси сыйфатлар үстерергә:
· белем алуга җитди, җаваплы караш тәрбияләргә;

· туган илне, телне сакларга;

· укытучыларга, өлкәннәргә ихтирамлы, иптәшлә​реңә теләктәш мөнәсәбәттә булырга;

· үз-үзеңне культуралы тотуның ныклы күнекмә​ләрен формалаштырырга;
II.
Предмет буенча белем алырга:
· тартык һәм сузык авазлар, хәрефләр, парлы, пар​сыз, яңгырау, саңгырау, сонор тартыклар, чиратлашып килүче тартыкларны аера белергә;

· сүзгә фонетик анализ ясый белергә;

· охшаш, капма-каршы мәгънәле, әйтелешләре бер​төрле, мәгънәләре башка булган сүзләрне таный, аера белергә;

· сүзнең мәгънәле кисәкләрен аерырга;

· тамырдаш сүзләрне танырга;

· кушма, парлы сүзләрне танырга, дөрес язылышын аңлата белергә;

· өйрәнелгән сүз төркемнәрен һәм аларның бил​геләрен таба белергә (исем, фигыль, сыйфат, кисәкчә);

· җөмләнең баш һәм иярчен кисәкләрен аера белергә;

· бергәләп төзелгән план буенча 70 - 85 сүзле изложе​ние яза белергә;

· текстның темасын һәм төп фикерен билгеләргә.
· III. Универсаль уку эш төрләрен өйрәнергә:

· белем алу чыганакларын уңышлы куллана белергә;

· уку эшчәнлеген формалаштырырга;

· чираттагы уку мәсьәләсен куярга, аны чишү чараларын, ысулларын таба белергә;

· аралашу культурасына ия булырга;

· парларда, төркемнәрдә башкарган эшләрне тик​шереп, дөрес бәяләргә, үз фикереңне, фәнни нигезгә таянып, аңлата белергә.
IV класс.
I. Шәхси сыйфатлар үстерергә:
· белемгә кызыксыну, эзләнү теләге булдырырга;

· телнең төп этапларына карата аңлы караш, китап укуга һәвәслек тәрбияләргә;

· төрле милләт халыкларының дус, тату, тыныч яшә​вен якларга.

II.
Предмет буенча белем алырга:
· сүзләрдәге орфограммаларны таба һәм аларның язылышын кагыйдәләргә нигезләнеп аңлата белергә;

· үтелгән орфограммалар кергән 75 - 80 сүзле текст​ны хатасыз һәм каллиграфик таләпләренә туры китереп, күчереп һәм ишетеп, тиңдәш кисәкләр янында тыныш билгеләрен дөрес куеп язарга;

· сүзгә тулы фонетик анализ ясарга;

· сүзләрне төзелеше ягыннан тикшерергә;

· сүзләргә морфологик анализ ясарга;

· мөстәкыйль төзелгән план буенча 70-80 сүзле текстны изложение итеп язу; сюжетлы рәсемнәр, экскур​сияләр, күзәтүләргә нигезләнеп, хикәяләү, сурәтләү характерында зур булмаган хикәяләр иҗат итү;
    -программада бирелгән шигырьларны яттан сәнгатьле сөйли  белү;

   - өйдә татарча  газета-журналлар, китаплар уку һәм класста шулар турында фикер алышу (класстан тыш уку күнекмәләре)
III. Универсаль уку эш төрләрен үзләштерергә:
· аңлы рәвештә уку, грамоталы язу, бәйләнешле сөй​ләм үстерү күнекмәләрен ныклы формалаштырырга;

· монологик сөйләм формаларын үзләштерергә;

· әдәпле сөйләшү күнекмәләре булдырырга, үз фике​реңне яклый, тыңлаучыларга җиткерә белергә, әңгәмәдә​шеңне аңларга тырышырга, уртак фикергә килә белергә;

· телне аралашу чарасы буларак барлык ситуация​ләрдә куллана белергә;

коммуникатив сөйләм осталыгы һәм иҗади сәләт арасында бәйләнеш булдырырга
Башлангыч мәктәптә татар  теле һәм әдәбиятына   өйрәтүнең  үзенчәлекләре

           Рус мәктәпләренең башлангыч классларында төп бурыч балаларны татарча сөйләшергә, укырга өйрәтү булганлыктан, лингвистик материал, әдәби текстлар нигезендә, тел чараларын әдәби текстка күзәтү, табу, дөрес әйтү һәм язу, әңгәмә һәм ижади эшләр вакытында дөрес кулланырга өйрәтү юнәлешендәге эшләр аша башкарыла. Бу күренеш әдәбият һәм тел материалының тематик бәйләнешен дә, мәгънәви  бәйләнешен дә тәэмин итә, тәрбияви сараларны үткәрүгә киң юл ача.

Рус телле мәктәптәрдә эшләүче татар  теле һәм әдәбияты укытучылары чит телләрне укыту алымнарын, аның казанышларын ижади файдаланырга тиеш. Тел һәм әдәбият дәресләрен бер-берсе белән  бәйләп алып бару укучыларның  сүз байлыгын арттыруга, аларның язма  һәм телдән сөйләмен үстерүгә  ярдәм  итәчәк.

        Тел һәм әдәбият дәресләрендә укучылардан кечкенә  күләмле диктантлар, изложениеләр, иншалар яздыру да бик мөһим. Сөйләм телен үстерүлә мондый  эшләрнең файдасы бик күп.

        Мондый  мәктәпләрдә балаларга татар теле, әдәбияты  буенча теоретик мәгълүмат бирү түгел, ә укучыларның туган телдә сөйләшә, укый, аңлый алу, элементлар язу күнекмәләрен формалаштыру һәм үстерү беренче планда кала килә. Программада тәкъдим ителгән теоретик материал кагыйдәләрне ятлау юлы белән  түгел, ә укылган текстлардан телнең орфоэпик, орфографик, грамматик нормаларын күзәтү, табу, аларны аралашу процессында куллану төп урында тора. 

Рус мәктәпләрендә укучы татар балаларының ана теленнән белем, осталык һәм күнекмәләрен бәяләү нормалары

Хәзерге мәктәп шартларында укучыларның белем, оста​лык һәм күнекмәләрен дөрес бәяләү — актуаль мәсьәләләрнең берсе. Дөрес һәм гадел бәя бирү укытуның билгеле бер чо​рында ирешкән уңышларны чагыштырырга, материалның үзләштерү күләмен билгеләргә, белем бирүнең нәтиҗәлелеген күтәрергә ярдәм итә. Шуның белән бергә укучының тел һәм сөйләм өлкәсенә караган белем, осталык һәм күнекмәләрен ачыклый, ягъни тел һәм аралашу компетенциясен билгели.

Башлангыч сыйныф укучыларының материалны үзләш​терү дәрәҗәсен мондый юнәлешләр белән тикшерергә кирәк: тел буенча мәгълүматлылык (татар теленең авазлары һәм иҗек калыплары, сүз, сүз төзелеше һәм ясалышы, исем, сыйфат, сан, рәвеш, алмашлык, фигыль, бәйлек һәм бәйлек сүзләр, кисәкчәләр, җөмләнең баш һәм иярчен кисәкләре, җыйнак һәм җәенке җөмләләр, эндәш сүзләр һ. б.); мәдәни мәгълүматлылык (татар сөйләм этикеты, традицион тормыш-көнкүрешкә караган әйбер һәм көнкүреш исемнәре, йолалар, милли уеннар, халык авыз иҗаты, сынлы сәнгать һ. б.).

Телдән җавап бирүне бәяләү

1 нче сыйныф укучыларының сөйләм дәрәҗәсе, гадәттә, төрлечә була: кайбер балалар өйдә ана телендә аралаша, икенче берәүләр аерым очракларда гына татарча сөйләшәләр, чөнки алар ана теленә балалар бакчасында гына бераз өйрәнгән булалар, ә өченчеләре татарча бөтенләй белми. Шуңа күрә телдән әзерлек чорында, ситуатив-тематик принцип буенча татарча аралашу күнекмәләрен системалы рәвештә ныгыту һәм үстерү белән бергә, укучыны грамоталылыкка өйрәтүгә әзерлек башлана. Бу чорда шулай ук сөйләм эшчәнлегенең тыңлап аңлау һәм сөйләү төрләрен камилләштерә башлау бурычы да куела, сөйләм аралашу һәм язу өчен ки​рәк булган сүзләр белән тулыландырыла, еш кына кулланыла торган грамматик формалар активлаштырыла, бәйләнешле сөйләм күнекмәләре булдырыла башлый. Бу эшләрнең бары​сы да рәсемнәр буенча әңгәмә корганда, дәрестә һәм дәрестән тыш үткәрелгән төрле уеннар барышында, экскурсияләр оештырганда, күргән һәм ишеткән вакыйгалар турында сөйләгәндә (диалогик һәм монологик сөйләмдә) башкарыла. Программада телдән әзерлек чорына 32 сәгать каралган. Шушы вакыт эчендә актив кулланылышта йөрүче 300 дән артык сүз кергән һәм катлаулы булмаган грамматик җөмлә​ләрне өйрәнү күздә тотыла.

Укучыларның тыңлап аңлау һәм сөйләү күнекмәләре даими рәвештә һәр сыйныфта тикшерелеп, укытучы тара​фыннан бәяләнеп барылырга тиеш. Сөйләм материалын сай​лаганда, татар мәдәниятенә караган һәм милли рухны чагыл​дыра торган әсәрләргә, милли уеннарга, гореф-гадәтләргә, халык авыз иҗатына һәм сөйләм этикетына аерым игътибар итәргә кирәк.

Укучыларның телдән сөйләмен бәяләгәндә, аның фонетик, грамматик ягы белән беррәттән сәнгатьлелеге дә исәпкә алына. Телдән сорау формасында үткәрелә торган күнегүләр һәр дәрестә алып барыла.

Тыңлап аңлау күнекмәләрен бәяләү:

1) «тулаем аңлады»;

2) «өлешчә аңлады»;

3) «аңламады».

Укучының монологик сөйләмен бәяләү

1.
Тәкъдим ителгән тема (рәсем, ситуация) буенча хикәя төзи белсә; дөрес интонация белән, тулы, эзлекле итеп, текстка бәя биреп, мөнәсәбәтен күрсәтеп сөйли алса, тупас булмаган пауза хаталары җибәрелсә дә, «5» ле куела.

1 нче сыйныфта бәйләнешле сөйләм — 5—б,

2 нче сыйныфта — 7—8,

3 нче сыйныфта — 8—9,

4 нче сыйныфта 10—12 җөмлә тәшкил итә.
2. Аерым паузалар, 1—2 сөйләм хатасы ясаса; укытучы тарафыннан икедән артык булмаган ачыклаучы сорау бирелсә, «4» ле куела.

Теманың төп эчтәлеген ачса; 4—6 сөйләм хатасы җи​бәрсә; укытучы тарафыннан икедән артык ачыклаучы сорау бирелсә яки укытучы ярдәменнән башка сөйләмне башлый (тәмамлый) алмаса, «3»ле куела.

4. Сөйләмдә эзлеклелек сакланмаса; паузаларда төгәлсез​лекләр китсә; 6 дан артык сөйләм хатасы һәм грамматик хата ясаса, «2» ле куела.

Диалогик сөйләмне бәяләү

1. Тиешле темпта дөрес интонация белән сорау куйса; әңгә​мәдәшенең сорауларына тулы җавап кайтарса, «5» ле куела.

2. Дөрес сорау биреп, үзе дә әңгәмәдәшенең соравына дөрес җавап кайтарса, ләкин сөйләм вакытында укытучы ярдәменә мохтаҗ булса; 2—3 сөйләм хатасы җибәрсә, «4» ле куела.

3. Укытучы ярдәмендә генә сорау бирсә яки җавап кай​тарса; сораулар биргәндә, сүзләр һәм грамматик формалар табуда төгәлсезлекләр җибәрсә яки өйрәнгән җөмлә калып​ларының бер өлешен генә үзләштерсә; 4—5 сөйләм хатасы җибәрсә, «3» ле куела.

4. Әңгәмә вакытында зур авырлык белән генә сорау бирсә; сорауларга үз көче белән җавап бирә алмаса; 6 дан артык хата җибәрсә, «2» ле куела.

Укуның күләме һәм аны бәяләү

Уку дәресләренең төп вазифасы — укучыларда дөрес, йөгерек, сәнгатьле итеп, текстның эчтәлеген аңлап уку күнекмәләре булдыру һәм үстерү, аларны китап белән эшләү алымнарына өйрәтү. Уку техникасы сыйныфтан сыйныфка камилләшә барырга тиеш. Әйтик, 1 нче сыйныфта сүзләрне иҗекләр буенча аңлап, дөрес уку күнекмәләре булдырыла, 2 нче сыйныфта иҗекләр буенча салмак, аңлап, дөрес уку осталыклары формалаша. Укучылар, басымны дөрес куеп, кайбер сүзләрне тулысынча укыйлар. 3 нче сыйныфта алар-ның аерым сүзләр белән йөгерек, аңлап укуга караган осталык һәм күнекмәләре камилләшә, сәнгатьле уку күнек​мәләре тәрбияләнә. 4 нче сыйныфта исә уку осталыклары тагын да үсә. Сүзләр уку күнекмәләре ныгый, логик басым һәм паузаларны саклап, сүзтезмә һәм җөмләләр белән уку күнекмәләре формалаша.

Димәк, баланың уку сәләтен бәяләгәндә, текстның эчтә​леген аңлап, тиешле тизлектә, авазларны һәм сүзләрне дөрес әйтеп, интонацияне саклап, башкалар ишетерлек һәм аңлар​лык итеп уку аеруча мөһим урын алып тора. Кычкырып укы​ганда, сүзләрнең дөрес әйтелешенә игътибар ителә. Аерым җөмләләрне һәм текстны тиешле пауза белән логик басымны саклап укырга кирәк. Укучыларның сәнгатьле уку һәм тел​дән сөйләм осталыкларын дәрестән тыш оештырылган чара​ларда да камилләштерергә була. Дәрестән тыш укуны нәтиҗә​ле оештыруда төрле уеннар, сюжетлы рәсемнәр, видеомагни​тофон, шулай ук милләтебезнең рухи байлыгын, мәдәниятен чагылдырган (культурологии компетенция) текстлар ярдәм итә. Төрле чаралардан файдалану укыган текстның эчтәлеген сөй​ләгәндә дә (кыскача, җентекләп яки сайланма) урынлы була.

Кычкырып уку белән бергә, баланың эчтән уку мөмкин​лекләрен камилләштерү турында да онытмаска кирәк. Эчтән уку тизлеге дә гомуми таләпләргә туры килергә тиеш. Шуны да әйтергә кирәк: 1 нче сыйныфтан эчтән укырга өйрәтү бурычы куелмый (мәҗбүри түгел).

Укуны гадел бәяләү максатыннан, укучыга 2—3 минутлык тоташ текст тәкъдим ителә. Шуннан соң аның уртача күр​сәткечен (1 минутка ничә сүз укуын) табарга мөмкин.

Уку тизлеген бәяләү күрсәткече
	Сыйныфлар
	Хәрефләр саны
	Сүзләр саны

	
	Кычкырып уку
	Эчтән уку
	Кычкырып уку
	Эчтән уку

	1
	85-95
	-
	20-25
	-

	2
	120-155
	140-290
	30-40
	40-70

	3
	200-260
	300-360
	55-65
	75-105

	4
	270-400
	390-460
	65-75
	110-120


Уку күнекмәләрен бәяләү

1. Программада каралган таләпләрне тулысынча үтәсә (авазларны, сүзләрне, җөмләләрне дөрес, сәнгатьле итеп, пауза һәм логик басымны саклап укыса); укытучы биргән сорау​ларга җавап кайтара алса яки текст эчтәлеген аңлы рәвештә үзләштерсә, «5» ле куела.
2. Уку тизлеге гомуми таләпләргә туры килсә; сәнгать​лелек сакланса, ләкин укыган вакытта 2—3 әйтелеш хатасы җибәрсә; пауза һәм интонациягә караган төгәлсезлекләр булса; текстның эчтәлеген аңлап, укытучы сорауларына җа​вап бирә алса, «4» ле куела.

3. Уку тизлеге гомуми таләпләргә туры килмәсә; текстны сәнгатьле итеп укымаса; логик басымны дөрес куймаса; әйтелешкә караган 3—4 хата җибәрсә; текстны өзеп-өзеп укыса; укытучы биргән сорауларга җавап кайтарганда, төгәл​сезлекләр китсә; 4—5 әйтелеш хатасы җибәрсә, «3» ле куела.
4. Уку тизлеге бик акрын булса; барлык сүзләрне дә өзеп-өзеп укыса; текстны сәнгатьле, аңлаешлы итеп укымаса; әйтелеш нормаларын тупас бозса; орфоэпия һәм интонация хаталары эчтәлекне аңлауга җитди комачаулык тудырса; сүзләрне әйткәндә, 6 дан артык тупас бозып әйтү булса, «2» ле куела.
Язма эшләрнең күләме һәм аларны бәяләү

Башлангыч сыйныфларда, телдән сөйләм белән бергә, уку​чыларда язу күнекмәләре дә формалаштырыла. Шул мак​саттан дәрестә язма эшләрнең түбәндәге төрләре башкарыла:

       1)
туган телдәге сүзләрне, сүзтезмәләрне, җөмләләрне,бәйләнешле текстларны күчереп яки ишетеп язу;

2) сорауларга җавап язу;

3) сүзлек яки контроль диктантлар язу;

4) изложение язу;

5) сочинение язу.

Язу күнегүләренә шулай ук матур язуга караган кимче​лекләрне төзәтү кебек эшләр дә керә. Бу уңайдан һәр укучы​ның (1 нче сыйныфта) яки кайберләренең (2—4 нче сыйныф​ларда) дәфтәрләренә аерым хәрефләрне, аларны тоташтыру үрнәкләрен язу тәкъдим ителә. Матур язуның күләме 1 нче сыйныфта — 1 юлдан, 2 нче сыйныфта — 2 юлдан, 3—4 нче сыйныфларда 3 юлдан да ким булмаска тиеш. Язуга өйрәтүне системалы рәвештә һәр дәрестә (телдән әзерлек чорыннан кала) алып бару мөһим. Язма эшләр даими рәвештә тикше​релә, һәм укучылар белән хаталарны төзәтү эше оештырыла.

Язма эшләр укучыларның яңа материалны өйрәнү һәм үзләштерү дәрәҗәсен тикшерү максатыннан чыгып уздырыла. Укытучы өйрәтү характерындагы язма эшләрнең күләмен һәм ешлыгын, укучыларның әзерлек дәрәҗәсеннән чыгып, үзе хәл итә.

Тикшерү характерындагы язма эшләр күләме
	Сыйныфлар
	Эш төрләре

	
	Сүзлек диктанты
	Контроль диктант
	Изложение
	Сочинение

	1
	-
	1
	-
	

	2
	3
	6
	2
	1

	3
	4
	4
	2
	1

	4
	1
	4
	1
	5


Күчереп язу өчен аерым сүзләр, җөмләләр, күләме зур булмаган бәйләнешле текстлар алына.
Күчереп язу өчен сүз һәм җөмләләр күләме
	Сыйныфлар
	Эш төрләре

	
	Сүзләр
	Җөмләләр

	1
	6-8
	2-3

	2
	14-20
	4-5

	3
	24-30
	7-8

	4
	35-40
	9-11


Диктант , изложение һәм сочинениеләрдәге сүзләр күләме
	Сыйныфлар
	Эш төрләре

	
	Сүзлек диктанты
	Контроль диктант
	Изложение
	Сочинение

	1
	5-7
	20-26
	-
	-

	2
	7-8
	28-35
	45-50
	40-45

	3
	10-12
	35-45
	50-55
	45-50

	4
	12-16
	45-50
	60-70
	45-50


Диктантлар аерым сүзләр яки тоташ текстлар буенча яздырыла. Аны уздыру вакытын укытучы үзе билгели. Сүз​лек диктантлары аерым сүзләрне дөрес язу күнекмәләрен тикшерү өчен тәкъдим ителә.

1—2 нче сыйныфларда орфографик хаталар гына искә алына. 3 нче сыйныфта аларга тыныш билгеләренә кара​ганнары да өстәлә.

Укучыларның казанышларын бәяләү  инструментарие.

Мәгълүмат чыганаклары:
- укучылар эшмәкәрлеге;

- статистик мәгълүматләр;

- укучыларның эшләре;

- тест нәтиҗәләре.
Методлар:
- күзәтү;

- җавап сайлау;

- кыска җавап;

- башкару процессын бәяләү;
- башкару процессын һәм нәтиҗәләрен  бәяләү;

- портфолио.
Критерийлар:
- бәяләү  ысулларының дөреслеге;

- куелган бәяне тикшерә белү;

- укуның дөреслеге;

- укуның темпы;

- әңгәмәдә катнашу;

- җаваапның дөреслеге;

- җавапның һәм бәянең  төплелеге.
Уку процессын тәэмин итү буенча методик кулланмалар.
1. Дәреслекләр: 
1 нче класс- Гафурова Ф.А., Гайнетдинова Л.Ш. «Әлифба» -Уфа : Китап-2013.
Татар теле: 1 сыйныф. Башкортостан татар урта гомуми белем мәктәбе өчен дәреслек.-Уфа:  Китап, 2011

Уку китабы: рус телендә белем бирүче дүртьеллык башлангыч мәктәпнең 1 нче сыйныфы өчен дәреслек (татар балалары өчен)/ Р.Х.Ягъфәрова.  - Тулыл.2 нче басма. -  Казан: Мәгариф,  2008.
2 нче класс-   Татар теле: Рус телендә белем бирүче дүртьеллык башл. мәкт. 2 нче с-фы өчен д-лек (татар балалары өчен): 2 кисәктә. 1 нче кисәк/ А.Х.Нуриева. – Казан: Мәгариф, 2008.

   Татар теле: Рус телендә белем бирүче дүртьеллык башл. мәкт. 2 нче с-фы өчен д-лек (татар балалары өчен): 2 кисәктә. 2 нче кисәк/ А.Х.Нуриева. – Казан: Мәгариф, 2008.
Уку китабы: рус телендә белем бирүче дүртьеллык башлангыч мәктәпнең 2 нче сыйныфы өчен дәреслек (татар балалары өчен)/ Р.Х.Ягъфәрова.  - Тулыл.2 нче басма. -  Казан: Мәгариф,  2008.
3 нче класс - 3нче сыйныф. Татар теле: рус телендә белем бирүче дүртьеллык башлангыч мәктәпнең 3 нче сыйныфы өчен дәреслек (татар балалары өчен  (Ф.Ф.Харисов,Ф.М.Хисамова,  Ч.М. Харисова. Казан, “Мәгариф” , 2009).  


Уку китабы: рус телендә белем бирүче дүртьеллык башлангыч мәктәпнең 3 нче сыйныфы өчен дәреслек (татар балалары өчен)/ Р.Х.Ягъфәрова.  - Тулыл.2 нче басма. -  Казан: Мәгариф,  2009.
4 нче  класс- Татар теле: рус телендә белем бирүче дүртьеллык башлангыч мәктәпнең 4 нче сыйныфы өчен дәреслек (татар балалары өчен) / Ф.Ф.Харисов. Ч.М.Харисова.  Казан, “Мәгариф” , 2009.  
Уку китабы: рус телендә белем бирүче дүртьеллык башлангыч мәктәпнең 4 нче сыйныфы өчен дәреслек (татар балалары өчен)/ Р.Х.Ягъфәрова.  - Тулыл.2 нче басма. -  Казан: Мәгариф,  2009.
2.Мәгълүмат -коммуникацион чаралар : мультимедия, интерактив мәктәп тактасы, электрон дәреслекләр, аудио-видео язмалар.
3. Татар  теле буенча электрон китапханә, компьютер уен программалары.
4.Татар  теле  порталы, татар  теле укытучылары порталы. belem.ru
« Ялкын», « Әллүки» журналлары, « Сабантуй» гәзите.
1 сыйныф өчен тематик план
	№
	Тема

	Сәгать саны
	Үткәрү вакыты
	Җиһазлау
	Искәрмә

	
	
	
	План 
	факт
	
	

	
	Телдән әзерлек чоры  ( 15 сәгать)

	1
	Башкортстан- минем туган җирем.. Г.Тукай. Туган тел. 
Башкортостан – моя республика. Родной язык
	1
	1.09
	
	Рәсемнәр, “Туган тел” җыры белән аудиоязма
	

	2
	Саумы, мәктәп!

Здравствуй, школа!
	1
	3.09
	
	Сюжетлы һәм предметлы рәсемнәр
	

	3
	Мин – укучы. Я-ученик
	1
	4.09
	
	Сюжетлы һәм предметлы рәсемнәр
	

	4
	Без спорт яратабыз. Мы любим спорт.
	1
	8.09
	
	Рәсемнәр
	

	5
	Яшелчәләр һәм җимешләр бик уӊган. Овощи и фрукты созрели
	1
	10.09
	
	Сюжетлы һәм предметлы рәсемнәр
	

	6
	Минем гаилам. Моя семья
	1
	11.09
	
	Рәсемнәр
	

	7
	Уенчыклар. Мои игрушки
	1
	15.09
	
	Рәсемнәр
	

	8
	Пөхтәлеккә өйрәнәм. Учусь быть аккуратным
	1
	17.09
	
	Сюжетлы һәм предметлы рәсемнәр
	

	9
	На кухне. Аш бүлмәсендә
	1
	18.09
	
	Рәсемнәр
	

	10
	Эшләп үсәбез. Работаем и растем
	1
	22.09
	
	Рәсемнәр
	

	11
	Ашыгыз тәмле булсын.  Приятного аппетита!
	1
	24.09
	
	Сюжетлы һәм предметлы рәсемнәр
	

	12
	Туган авыл. Мое родное село
	1
	25.09
	
	Сюжетлы һәм предметлы рәсемнәр
	

	13 
	Урман дусларыбыз. Наши лесные друзья
	1
	29.09
	
	Рәсемнәр
	

	14
	Әкиятләр. Әби белән онык. Сказки. “Бабушка и внучка”
	1
	1.10
	
	Мультфильм “Өч кыз”
	

	15
	Әкиятләр. Аю белән хатын. Сказка про медведя
	1
	2.10
	
	Мультфильм “Алтын бөртекләр”
	

	
	Әлифба чоры (51 сәгать)

	1
	[а] авазы. Аа хәрефе.
Звук [а]. Буква  Аа 
	1
	6.10
	
	Татар алфавиты рәсемнәрдә
	

	2
	[ә] авазы. Әә хәрефе.

Звук [ә]. Буква  Әә
	1
	8.10
	
	
	

	3
	[и]авазы. Ии хәрефе.
Звук [и]. Буква  Ии
	1
	9.10
	
	Татар алфавиты рәсемнәрдә
	

	4
	[ы] авазы. Ыы хәрефе.
Звук [ы]. Буква  Ыы
	1
	13.10
	
	Татар алфавиты рәсемнәрдә
	

	5
	[у] авазы. Уу хәрефе.
Звук [у]. Буква  Уу
	1
	15.10
	
	Татар алфавиты рәсемнәрдә
	

	6
	[ү] авазы. Үү хәрефе.
Звук [ү]. Буква  Үү
	1
	16.10
	
	Татар алфавиты рәсемнәрдә
	

	7
	[л] авазы. Лл хәрефе.
Звук [л]. Буква  Лл
	1
	20.10
	
	Татар алфавиты рәсемнәрдә
	

	8
	[н] авазы. Нн хәрефе.
Звук [н]. Буква  Нн
	1
	22.10
	
	Татар алфавиты рәсемнәрдә
	

	9
	[т] авазы. Тт хәрефе.
Звук [т]. Буква  Тт
	1
	23.10
	
	Татар алфавиты рәсемнәрдә
	

	10
	[с] авазы. Сс хәрефе.
Звук [с]. Буква  Сс
	1
	27.10
	
	Татар алфавиты рәсемнәрдә
	

	11
	[б]авазы. Бб хәрефе.
Звук [б]. Буква  Бб
	1
	29.10
	
	Татар алфавиты рәсемнәрдә
	

	12
	[къ], [к] авазы. Кк хәрефе.
Звуки [к], [къ].  Буква  Кк
	1
	30.10
	
	Татар алфавиты рәсемнәрдә
	

	13
	[д] авазы. Дд хәрефе.
Звук [д]. Буква  Дд
	1
	6.11
	
	Татар алфавиты рәсемнәрдә
	

	14
	[р] авазы. Рр хәрефе.
Звук [р]. Буква  Рр
	1
	10.11
	
	Татар алфавиты рәсемнәрдә
	

	15
	[э] авазы. Ээ — е хәрефләре.
Звук [э]. Буквы Ээ-е
	1
	12.11
	
	Татар алфавиты рәсемнәрдә
	

	16
	[м] авазы. Мм хәрефе.

Звук [м]. Буква  Мм
	1
	13.11
	
	Татар алфавиты рәсемнәрдә
	

	17
	[гъ], [г] авазлары. Гг хәрефе.

Звуки [г], [гъ].  Буква  Гг
	1
	17.11
	
	Татар алфавиты рәсемнәрдә
	

	18
	[ч] авазы. Чч хәрефе.

Звук [ч]. Буква  Чч
	1
	19.11
	
	Татар алфавиты рәсемнәрдә
	

	19
	[ш] авазы. Шш хәрефе.

Звук [ш]. Буква  Шш
	1
	20.11
	
	Татар алфавиты рәсемнәрдә
	

	20
	[й] авазы. Йй хәрефе.

Звук [й]. Буква  Йй
	1
	24.11
	
	Татар алфавиты рәсемнәрдә
	

	21
	[йы] авазы. Ее хәрефе.

Звук [йы]. Буква Ее
	1
	26.11
	
	Татар алфавиты рәсемнәрдә
	

	22
	[о]авазы. Оо хәрефе.

Звук [о]. Буква  Оо
	1
	27.11
	
	Татар алфавиты рәсемнәрдә
	

	23
	[Йо] кушылмасы.
Соединение [Йо]
	1
	1.12
	
	Татар алфавиты рәсемнәрдә
	

	24
	[п] авазы. Пп хәрефе.

Звук [п]. Буква  Пп
	1
	3.12
	
	Татар алфавиты рәсемнәрдә
	

	25
	П-б

Звуки [п]- [б]    
	1
	4.12
	
	Татар алфавиты рәсемнәрдә
	

	26
	[з] авазы. Зз хәрефе.

Звук [з]. Буква  Зз
	1
	8.12
	
	Татар алфавиты рәсемнәрдә
	

	27
	[ө] авазы. Өө хәрефе.

Звук [ө]. Буква  Өө
	1
	10.12
	
	Татар алфавиты рәсемнәрдә
	

	28
	[Йө] кушылмасы.
Соединение [Йө]
	1
	11.12
	
	Татар алфавиты рәсемнәрдә
	

	29
	[ң] авазы, ң хәрефе.

Звук [ӊ]. Буква  ӊ
	1
	15.12
	
	Татар алфавиты рәсемнәрдә
	

	30
	Яя хәрефе һәм аның аваз мәгънәсе.
Буква Яя, его звуковое значение
	1
	17.12
	
	Татар алфавиты рәсемнәрдә
	

	31
	[в] [w]   авазлары. Вв хәрефе.
Звуки [в], [w].  Буква  Вв
	1
	18.12
	
	Татар алфавиты рәсемнәрдә
	

	 32
	Юю хәрефе һәм аның аваз мәгънәсе.

Буква Яя, его звуковое значение
	1
	22.12
	
	Татар алфавиты рәсемнәрдә
	

	33
	[х]авазы. Хх хәрефе.

Звук [х]. Буква  х
	1
	24.12
	
	Татар алфавиты рәсемнәрдә
	

	 34
	ь (нечкәлек билгесе) булган сүзләр белән танышу. Знакомство со словами, в которых есть ь
	1
	25.12
	
	Татар алфавиты рәсемнәрдә
	

	35
	[ф] авазы. Фф хәрефе.

Звук [ф]. Буква  ф
	1
	14.01
	
	Татар алфавиты рәсемнәрдә
	

	36
	[ф] авазы. Фф хәрефе.

Чтение слов со звуком [ф]
	1
	15.01
	
	Татар алфавиты рәсемнәрдә
	

	37
	[ж] авазы. Жж хәрефе.

Звук [ж]. Буква  Жж
	1
	19.01
	
	Татар алфавиты рәсемнәрдә
	

	38
	[җ] авазы. Җҗ хәрефе.

Звук [җ]. Буква  Җҗ
	1
	21.01
	
	Татар алфавиты рәсемнәрдә
	

	39
	Ёё хәрефе һәм аның аваз мәгънәсе.

Буква Ёё, его звуковое значение
	1
	22.01
	
	Татар алфавиты рәсемнәрдә
	

	40
	[ц] авазы. Цц хәрефе.
Звук [ц]. Буква  ц
	1
	26.01
	
	Татар алфавиты рәсемнәрдә
	

	41
	[һ] авазы. Һһ хәрефе.
Звук [һ]. Буква  Һһ
	1
	28.01
	
	Татар алфавиты рәсемнәрдә
	

	42
	[һ] авазы. Һһ хәрефе.Һәр һөнәр хөрмәткә лаек
Звук [һ]. Буква  Һһ
	1
	29.01
	
	Татар алфавиты рәсемнәрдә
	

	43
	[щ] авазы. Щщ хәрефе.
Звук [щ]. Буква  Щщ
	1
	2.02
	
	Татар алфавиты рәсемнәрдә
	

	44
	ъ - калынлык һәм аеру билгесе

Разделительный  твердый знак
	1
	4.02
	
	Татар алфавиты рәсемнәрдә
	

	45
	Алфавит. Сөйләм. Р.Корбан. Әлифба.
	1
	5.02
	
	
	

	46
	Җөмлә. Туган ил турында шигырьләр уку.

Предложение.
	1
	9.02
	
	Башкортостан картасы
	

	47
	Җөмләдә сүзләр бәйләнеше. Әкиятләр укыйбыз. Связь слов в предложении
	1
	11.02
	
	Татар халык әкиятларе
	

	48
	Җөмлә ахырында тыныш билгеләре. Г.Тукай. Җир йокысы. Гали белән кәҗә.

Знаки препинания в конце предложения
	1
	12.02
	
	Г.Тукай шигырьләренә төшерелган мультфильмнар
	

	49
	М.Гафури “Җирләр яшәрә”
	
	23.02
	
	
	

	50
	Авазлар һәм хәрефләр. М.Җәлил. Беренче дәрес.

Звуки и букв. М.Джалиль
	1
	25.02
	
	
	

	51
	Резерв
	1
	26.02
	
	
	

	
	Әлифбадан  соңгы чор. (33 с)
	

	1
	Сөйләм. Текст. Речь. Текст
	1
	2.03
	
	Сюжетлы рәсемнәр
	

	2
	Җөмлә. Предложение
	4.03
	
	
	
	
	
	
	Сюжетлы рәсемнәр
	

	3
	Р. Миӊнуллин “Хәрефләр бәйрәме”. 

Р. Миннуллин “Праздник букв”.
	1
	5.03
	
	
	

	4
	Җөмлә төрләре. Хикәя җөмлә. Повествовательное предложение
	1
	9.03
	
	Сюжетлы рәсемнәр
	

	5
	Сорау җөмлә. Өндәү җөмлә. Вопросительные и восклицательные предложения
	1
	11.03
	
	
	

	6
	Резеда Вәлиева “Беренче кеше нинди була?” Резеда Валиева “Какой он первоклассник?”
	1
	12.03
	
	Уку турында мәкальләр
	

	7
	Аваз һәм сүз. Звуки и слова
	1
	16.03
	
	
	

	8
	Предметны белдерүче сузләр. Слова, обозначающие предмет
	1
	18.03
	
	
	

	9
	Әкиятләр. “Мактанчык Каз”, “Кола ат”

Сказки. “Хвастливый Гусь”, “Саврасый конь”
	1
	19.03
	
	Татар халык әкиятларе
	

	10
	Эшне, хәрәкәтне белдерүче сүзләр. Слова, обозначающие действие предмета
	1
	1.04
	
	Сюжетлы рәсемнәр
	

	11
	Билге белдерүче сүзләр. Слова, обозначающие признак предмета
	1
	2.04
	
	Предметлы рәсемнәр
	

	12
	Әкиятләр. “Шүрәле” Сказки. “Шурале”
	1
	6.04
	
	
	

	13
	Авазларныӊ язуда хәреф белән белдерелүе. Звуки и буквы
	1
	8.04
	
	
	

	14
	Баш хәрефтән башлап языла торган сүзләр. Слова, которые пишутся с заглавной буквой
	1
	9.04
	
	Предметлы рәсемнәр
	

	15
	Яз килә! Г.Галиев “Кояш”

Весна пришла! Г.Галиев “Солнышко”
	1
	13.04
	
	Сюжетлы рәсемнәр
	

	16
	Сузык авазлар. Гласные звуки
	1
	15.04
	
	
	

	17
	Яӊгырау һәм саӊгырау тартыклар. Звонкие и глухие согласные.
	1
	16.04
	
	
	

	18
	Г.Тукай “Яз”. Г.Тукай “Весна”
	1
	20.04
	
	Сюжетлы рәсемнәр
	

	19
	Иҗекләр. Слоги
	1
	22.04
	
	
	

	20
	Э-е хәрефләре. Буквы э-е
	1
	23.04
	
	
	

	21
	Куянныӊ өе -  урманда, мәченеӊ өе – өйдә. Р.Батулла “Әйлән-бәйлән уены”

Р.Батулла “Хоровод”
	1
	27.04
	
	Сюжетлы рәсемнәр
	

	22
	Ө-е хәрефләре. Буквы ө-е
	1
	29.04
	
	Татар алфавиты рәсемнәрдә
	

	23
	О-ы хәрефләре. Буквы о-ы
	1
	30.04
	
	Татар алфавиты рәсемнәрдә
	

	24
	Р.Батулла “Аю Әппәс”. Р.Батулла “Медвежонок Аппас”
	1
	4.05
	
	
	

	25
	Я,ю,е хәрефләре. Буквы я,ю,е
	1
	6.05
	
	Татар алфавиты рәсемнәрдә
	

	26
	Й хәрефе. Буква й
	1
	7.05
	
	Татар алфавиты рәсемнәрдә
	

	27
	Р.Вәлиева “Күбәләк һәм Кырмыска”
	1
	11.05
	
	
	

	28
	В хәрефе. Буква в
	1
	13.05
	
	Татар алфавиты рәсемнәрдә
	

	29
	К,г  хәрефләре. Буквы,к,г
	1
	14.05
	
	Татар алфавиты рәсемнәрдә
	

	30
	Яхшы юлыннан барсаӊ, яхшы булырсыӊ. И.Туктар “ Өлгер”. С кем поведешься... И.Туктар “Өлгер”
	1
	18.05
	
	Сюжетлы рәсемнәр
	

	31
	М, н, ӊ хәрефләре. Буквы м,н,ӊ
	11
	20.05
	
	Татар алфавиты рәсемнәрдә
	

	32
	Кабатлау. Повторение
	1
	21.05
	
	
	

	33
	Юл йөрү кагыйдәләре. Ш.Галиев “Светофорныӊ өч күзе”. Правила дорожного движения. Ш.Галиев “Три глаза у светофора”
	1
	21.05
	
	Сюжетлы рәсемнәр
	


